
20182018 ལོའིལོའི་་ཟླཟླ 1010 ཚེསཚེས 1212 ཉིནཉིན།། རྩོམ་རིག་སྒྱུ་རྩལ། རྩོམརྩོམ་་འགནའགན་་པཔ་་གཉནགཉན་་ཕྱུགཕྱུག རྩོམརྩོམ་་སྒྲིགསྒྲིག་་པཔ་་ནོརནོར་་བུབུ་་ཚེཚེ་་རིངརིང་།་། པརཔར་་ངོསངོས་་སྒྲིགསྒྲིག་་མཁནམཁན་་ཚེཚེ་་གཡངགཡང་།་།

མེ་ཏོག་གང་ལ་ཕོག་པའི་ལྷ་སྐལ་ཁྱེད་འཕྲད་ནས།།
བྱ་དངོས་ཆེ་བཞག་ཆུང་སྐྱུར་དོན་ཆེན་ཞིག་བསམ་སྟེ།།
མི་ཚེའི་འདུན་མ་དཀར་པོ་ཁྱེད་ཉིད་ལ་བཅོལ་ཡོད།།
བྱམས་དང་བརྩེ་བ་ཆེན་པོའི་དམའ་གཟིགས་དེ་མཛོད་ཅིག།

སྨུག་པ་སྤྲིན་ལྟར་འགྱུ་བའི་རི་ལུང་གི་གསེབ་ནས།།
འཚོ་བ་དཀར་ལ་ནག་པའི་ལས་སྐལ་ཞིག་ཡོད་དོ།།
བདེ་སྡུག་ངག་ལ་གྱེར་བའི་གར་སྟེགས་ཀྱི་སྟེང་ནས།།
ཚོར་བ་དགའ་སྡུག་ཅན་པོའི་བྲན་གཡོག་ཏུ་གྱུར་སོང་།།

ལོ་མའི་ཤུགས་གླུ་ལེན་པའི་ནགས་གསེབ་ཀྱི་དབུས་ནས།།
སྲིད་ན་མངོན་པར་མཐོ་བའི་སེམས་ཚོར་ཅིག་སྐྱེས་བྱུང་།།
སྤྲིན་དཀར་བང་རིམ་གོང་མའི་ཡུལ་ཕྱོགས་ལ་སྙེག་པའི།།
སྨུག་ལོང་བལ་དཀར་འདྲ་བོ་སེམས་རྟེན་གྱི་གཞི་མ།།

རྩེ་མོ་དགུང་ལ་རེག་པའི་ནགས་ཚལ་གྱི་དབུས་ནས།།
འཇོལ་མོའི་མགྲིན་གླུ་ལེན་པའི་སྣང་བ་རང་སྐྱིད་དོ།།
དམར་སེར་ན་བཟའ་གསོལ་བའི་ངུར་སྨྲིག་གི་ཀློང་ནས།།
བསོད་སྙོམས་འཚོ་བ་རོལ་བའི་མི་ཚེ་འདི་སྐྱིད་སྙམ།།

གངས་ཆུ་དགུང་ལ་འཕྱོ་བའི་རྫ་ལུང་གི་འདབས་ནས།།
འཚོ་བ་ཐབས་ཆག་རོལ་བའི་ཟློས་གར་དེ་སྐྱིད་སྙམ།།
རྫ་ཆུ་འུར་སྒྲ་ཆེ་ཡང་ལྷིང་འཇགས་ཤིག་ཡིན་འདྲ།།
དབེན་གནས་རི་དམ་ལུང་པའི་པད་ཚལ་ལ་འཁྲེང་ངོ་།།

ཉམས་དགའ་དབེན་པའི་རི་དང་མཛེས་གཙང་གི་ཡུལ་གྲུ།།
མ་འབད་ལྷུན་གྱིས་གྲུབ་པའི་དགའ་ཚལ་འདི་སྐྱིད་སྙམ།།
མི་ཚེའི་སྣང་བ་གཉོམ་པོ་སྐྱོ་གར་ལ་རོལ་བའི།།
བཅོས་སླད་འདྲེས་པ་མེད་པའི་འཚོ་བ་ལ་ཞེན་ནོ།།

རི་དམ་གཡས་འཁྱིལ་དཀར་མོ་སྨན་ལྗོངས་ཀྱི་ལྟེ་བ།།
རྒྱབ་རི་གཡུ་འབྲུག་གནམ་རྫོང་གངས་ལྗོངས་ཀྱི་ལྟེ་བ།།
མདུན་རི་ནགས་ཆུང་རི་ཁྲོད་ནགས་ཚལ་གྱི་ལྟེ་བ།།
ལུང་རྟོགས་པད་མའི་དགའ་ཚལ་མཛེས་ལྗོངས་ཀྱི་ལྟེ་བ།།

ཡར་བལྟས་གངས་དཀར་མཐོན་པོ་དགུང་སྔོན་ལ་ཟུག་འདྲ།།
སྤྲིན་དཀར་ལང་ལོང་འགྱུ་བའི་ཁ་དོག་དང་འདྲེས་སོང་།།
བར་གྱི་ནགས་ཀླུང་ཕྱུག་མོས་རྫ་སྐེད་ནས་དཀྲིས་པའི།།
དམར་ཡག་འཛུམ་དྲུག་ཅན་པོའི་ཕ་ས་དེ་དྲན་བྱུང་།།

འདབས་ན་སྤང་ཐང་སྔོན་མོ་ནེའུ་གསིང་གི་མེ་ལོང་།།
དེ་སྟེང་མེ་ཏོག་སྣ་ཚོགས་ཁྲ་ལེམ་གྱི་བཞད་ཡོད།།
འདབ་བརྒྱ་མེ་ཏོག་རྐང་གཅིག་སྔོན་ལས་ཀྱི་བསྐོས་ཏེ།།
ཟེའུ་འབྲུ་ཁ་དོག་བརྒྱད་ལྡན་པད་ཚལ་དུ་འཐོར་སོང་།།

མཐའ་ན་མཚོ་དང་མཚེའུ་བཅུ་ཕྲག་གིས་བསྐོར་བ།།
ཉ་མོའི་འཁྱུགས་རྩལ་གར་གྱི་ལྡེམ་མྱུར་དེ་དྲན་བྱུང་།།
དེ་དབུས་ཁྲུས་ཀྱི་རྫིང་བུ་རང་བྱུང་གི་ཆུ་ཁོལ།།
ཅི་འདོད་ལོངས་སུ་སྤྱོད་དང་སྨན་བཟང་གིས་གྲུབ་པ།།

སེམས་ཀྱི་བདེ་བ་དམ་པའི་འཚོ་གནས་ལ་ཞེན་ཏེ།།
ནགས་ཚལ་ཉམས་དགའ་དབེན་པའི་ཡུལ་ཕྱོགས་ལ་སྙེག་པ།།

ཁུ་བྱུག་གསུང་སྐད་མ་ཐོས་ཟླ་གཅིག་ཙམ་འགོར་ཀྱང་།།
འཇོལ་མོའི་ལང་ཚོ་ངོམ་པས་སྐྱོ་བ་དེ་མ་སྐྱེས།།

སོང་ན་བགྲོད་པར་དཀའ་བའི་རྫ་རི་དང་གངས་རི།།
མཐོང་ན་མཛེས་པར་དཀོན་པའི་སྤང་ཐང་དང་ནགས་རི།།
བསམ་ན་མཇལ་བར་དཀའ་བའི་གནས་རི་དང་གཏེར་རི།།
ཡང་ཡང་འཕྲད་པར་དཀའ་བའི་གནས་རྫོང་ལ་བསྟོད་དོ།།

དྲན་ན་ཡིད་ལས་འདས་པའི་གནས་མཆོག་དེ་ཡག་པ།།
བཤད་ན་ངག་གི་ཚིག་ཕྲེང་མགྲིན་སྒོ་ནས་མ་ཁྲོལ།།
བལྟས་ན་ལྟ་བའི་མི་ངོམས་ས་སྤྱོད་ཀྱི་ཞིང་ཁམས།།
ཡང་ཡང་མཇལ་བའི་ལས་སྨོན་སེམས་ཁོང་ནས་ཞུའོ།།

བཤད་ན་བཤད་པའི་མེ་ཏོག་སྤང་ཐང་ན་བཞད་ཅིང་།།
སྤང་ཐང་ནགས་ལ་སྟིམ་ཞིང་རྫ་རི་དང་འབྲེལ་ཡོད།།
རྫ་རི་གངས་གིས་བསྐོར་ཡོད་སྤྲིན་དཀར་ལ་འདེགས་ཡོད།།
བལྟས་ན་པུར་གྱིས་བྲིས་པའི་འཇའ་ཚོན་ལྟར་ཡག་པ།།

དེ་ལྟར་མངོན་པར་བསྟོད་ན་རྫུན་ཚིག་གིས་བསླད་འདྲ།།
དངོས་སུ་མིག་གིས་མཐོང་ན་ཞིང་ཁམས་ལྟར་བཞད་པ།།
མ་དག་མིག་གིས་བལྟས་ཀྱང་སྐྱིད་སྐྱིད་ཀྱི་སྣང་བ།།
དག་པའི་སྤྱན་གྱིས་གཟིགས་ན་དག་ཞིང་གི་མེ་ལོང་།།

དེ་ལྟར་ངག་གི་སྒྲོས་དང་གཏམ་ཚོགས་དེ་མང་ཡང་།།
ཡིད་དང་མགྲིན་པའི་ཁུག་ནས་མང་མང་ཞིག་མ་བརྗོད།།
གནས་ལ་གནས་བཤད་མང་མང་ཚིག་ཕྲེང་དེ་མང་མོད།།
བརྗོད་འདོད་རྟོག་འགྱུའི་ཁམས་ནས་ཉུང་ཉུང་ལས་མ་བྱུང་།།

རྒྱུ་འབྱོར་དབང་ཐང་གི་ངོ་སོ་མེད་རུང་།།
ཆེ་ཆེ་གཉན་གཉན་གྱི་མིང་བྱང་མེད་ཡང་།།
གཤིས་དྲང་གཞུང་དྲང་གི་བྱམས་པར་ལྷན་དུ།།
གཞིས་ཁྱིམ་གཅིག་འཛོམས་སུ་བྱུང་ན་ཆོག་སྙམ།།

རེ་སྒུག་རེ་སྒུག་ཅེས་ལོ་ཟླར་བརྩེགས་ནས།།
ལྷན་འཛོམས་ཨེ་ཡོངས་ལ་རེ་མིག་བཅོལ་ཡང་།།
སྔོན་བསྐོས་ལས་དབང་དེ་སྐོར་ལོག་ཡིན་པས།།
བར་ཐག་རིང་སོང་ངོ་སེམས་ཀྱི་སྒྲོལ་མ།།

ཐོབ་ཤོར་མེ་ལྕེ་ནི་དགུང་དུ་འཕྱོ་བས།།
ཁོ་ར་ཁོར་ཡུག་ཀུན་སྐྱ་ཆད་ལང་ལོང་།།
རང་སེམས་གཉོམ་པོ་ལ་སེལ་སྨན་ཕྱུག་ཀྱང་།།
སོས་ཐབས་མི་འདུག་གོ་དྲན་པ་དྲན་ཁོ།།

སྔོན་ཚེ་མཉམ་འགྲོགས་ཀྱི་འཚོ་བ་དྲན་ན།།
འཇིག་རྟེན་སྣང་བ་འདི་སྐྱིད་ཀྱི་མཆོག་ཡིན།།
སྣང་བའི་རི་མོ་ལ་གོད་ཆག་མེད་ན།།
འཚོ་བ་འདི་འདྲ་ལས་གཞན་དུ་མེད་སྙམ།།

ལས་དབང་སྐོར་ལོག་ཅེས་གླེང་ཐེངས་རེ་ལ།།
འདས་སོང་བརྩེ་བ་ཡིས་རང་སེམས་གསོས་ཀྱང་།།
ད་ནས་གང་སོང་ལ་སྨྲེངས་སེམས་འཐིམ་པས།།
འཚོ་བའི་ལམ་ཁའང་སྐྱ་ཆད་སྔོ་སྡུག།

ཁེར་རྐྱང་།
དགུན་ཁ་ཚེས་མ་ཐག
འདབ་ཆགས་དག་ཚང་མལ་དུ་ལོག་རྗེས།
བར་སྣང་དང་གཙང་བོ་ཁེར་རྐྱང་དུ་གྱུར།
སྨྲ་བ་ཉུང་དུ་ཕྱིན།
རང་ཉིད་གཅེས་མེད་པའི་སྙན་ངག་པ་དེ་དག
ངའི་གྲིབ་མའི་ནང་དུ་ལོག་ནས་རབ་ཏུ་ངུས།
དེ་ཡི་རྗེས་ནས།
ང་རང་སྨྲ་བ་ཉུང་དུ་ཕྱིན།

ཁྱོད་ཀྱིས།
ཡིད་གདུང་གི་ཐལ་བའི་ནང་དུ།
ཁྱོད་ཀྱིས་ལག་པ་གཉིས་པོ་སྤྱད་ནས།
གཞན་གྱིས་རེག་མི་ཐུབ་པའི།
བརྩེ་དུངས་བྲིས།

བར་ཐག
བར་ཐག་ནི་འགོག་ཐུབ་པ་ཞིག་མིན་པས།
སྨག་རུམ་བཞིན་སྔ་གཞུག་བྱས་ཏེ།
ཚུར་ལ་ཚེས་ཡོང་བ་ཞིག་ཡིན།

སེམས་ཁྲལ།
ཅི་ཞིག་འབྲི་སྙིང་འདོད་ལ།
གང་ཡང་བྲི་བར་མི་ནུས་པས་དུས་ཚིགས།
ཚོར་བ་འགག་པའི་ཟླ་བ་བཅུ་གཉིས།
ང་ཡི་མིག་མདུན་དུ་ལུས་པའི་ཁྱོད་ཀྱི་བྱད་གཟུགས།

སྙན་ངག
སྙན་ངག་འབྲི་བར་དཀའ་བའི་ལག་པ་འཁྱག་པོ།
སུ་ཞིག་གིས་ཡོངས་སུ་བཅད་སོང་།
རྒྱང་རིང་ལྟ་བྱེད་ཀྱི་མིག་ཟུང་གཉིས།
རེག་པར་དཀའ་བའི་སྐྲ་ལོ་དེས་བསྒྲིབས་སོང་།

ཅི་ཡང་མི་ཐེག་པའི་སེམས་སྙི་མོ།
རླུང་ནང་གི་སྐད་ཆ་དེས་བྲེགས་སོང་།

ཆར་བ།
རྒྱུན་ཆད་མེད་པར་འཇིག་རྟེན་གྱི་གཅོང་རོང་དུ།
ཆར་འབྲི་རེ་རེར་ན་ཟུག་གིས་མར་ལྷུང་།
སྣང་ལ་མ་ངེས་པའི་བདེ་སྡུག་དག
ན་ཚོད་མ་སྨིན་པའི་བརྩེ་དུངས།
སྡུག་བསྔལ་གྱི་རྗེས་སུ་འཁྲིད།
ནམ་ཟླ་འཁྱག་ཚུལ་དང་འདྲ་བར།
ནང་སེམས་ཀྱང་མེ་འཁྱག་པ་ཞིག་དང་མཚུངས།

དྲི་བ།
མ་སྐྱེས་པ་མཐའ་དག་སྐྱེས་པར་གྱུར་སོང་ན།
ཚེ་སྲོག་དེ་དག་མེ་ཏོག་བཞད་བཞད་བྱས་ཏེ།
འཐབ་འཛིང་དག་རང་བཞིན་གྱིས་ཞི་མི་འགྲོ་འམ།

ཡོད་པ་མཐའ་དག་མེད་པར་གྱུར་སོང་ན།
སྟོང་པ་ཉིད་ཟེར་བའི་བརྡ་ཆད་དེ།
བཞག་པ་ལ་དགོས་མེད་དུ་གྱུར་སོང་བ་མིན་ནམ།

གྲོགས་པོ།
ཁྱོད་ཀྱི་ཕྲ་ཕུང་ནང་གི།
ཁེར་རྐྱང་གི་གྲིབ་གཟུགས་ཕྱིར་ལྡོག་མི་ནུས་ན་ཡང་།
ཁྱོད་ཀྱིས་སྔར་བཞིན་ཨུ་ཚུགས་བྱས་ཏེ།
རང་ཉིད་ཀྱི་གྲིབ་མ་མི་ཚོགས་ཁྲོད་གཡུགས་དོན་ཅི།

ཁྱོད།
ཁྱོད་ཀྱིས་ང་མཐོང་མི་འདོད་ན།
ཁྱོད་ང་དང་བྲལ་བ་ཧ་ཅང་སླ་མོ་ཞིག་ཡིན།
མེ་འཁོར་ནང་ལ་བསྡད་རྗེས་མིག་མདུན་གྱི།
ཡུལ་དངོས་མཐའ་དག་ཡལ་འགྲོ་བ་དེ་ཙམ་རེད།།

ནམ་གསལ་བ་ན། ཞོགས་སྤྲིན་བཀླུབས་པའི་
ནགས་ཚལ་དེ་ནི་བཙན་རྫོང་སྒོ་མེད་ཅིག་དང་འདྲ་ལ།
མདང་ནུབ་ནགས་ཚལ་ནང་ཞག་བཞུགས་གནང་བའི་
ཁོ་དང་ཁོ་མོ་ནི་བཙན་རྫོང་དེའི་ནང་གི་རྒྱལ་བོ་དང་
བཙུན་མོར་ཆ་འདྲ། འོན་ཏེ། ཁོ་གཉིས་ཀྱི་ལྟོ་བ་ནི་
དུས་ཚོད་ཀྱིས་སྟོངས་པར་ཕུད་པས་ཡིན་ནམ། ཁོག་
ནས་འུར་ཁྲོག་མཚམས་མི་ཆད་པར་གྲག ལྟོ་བ་ནས་
འུར་ཁྲོག་གྲག་པར་ཁག་མེད་དེ། དཔོན་པོས་བྱིན་
པའི་བྲོ་ཁ་ཅན་གྱི་ཏ་ལེན་དེ་ཁོ་དང་ཁོ་མོ་གཉིས་ལམ་
ནས་བྲོས་འོང་སྐབས་གཡུག་སོང་བས་རེད།

ལོ་ལྔའི་ཡར་སྔོན་དུ། ཁོས་ཆུང་མ་ཁྲིད་ནས་
བསང་རྒན་རི་འདབས་བརྒྱུད་ནས་འགྲོ་སྐབས། ཁོ་
རང་བསང་རྒན་དཔོན་པོས་ཁྱིམ་དུ་གདན་དྲངས་པ་
རེད། བསང་རྒན་དཔོན་པོའི་སྲས་དེ་ལོ་གསུམ་ལ་
བུད་རྗེས་རྒྱུན་དུ་གཤེགས་འགྲོ་བས། རྩིས་པ་ཞིག་
གིས་ཤར་ཕྱོགས་ཀྱི་སྔགས་པ་རལ་བ་ཅན་ཞིག་ཁྱིམ་དུ་
གདན་དྲངས་ཚེ་སྲས་ཀྱི་སྲི་འཛིན་ནུས་པར་བཤད།
སྟབས་ལེགས་པ་ཞིག་ལ། ཁོ་ནི་ཤར་ཕྱོགས་ནས་འོང་
བ་ཡིན་ལ། ཤར་ཕྱོགས་ཀྱི་སྔགས་པ་ཞིག་ཀྱང་ཡིན་པ་
རེད། ཁོས་སྟག་ལྷ་མེ་འབར་སྒོམ་ནས་སྲས་ཀྱི་སྲི་
འཛིན་ཐུབ་སོང་མོད། དང་ཐོག་བསང་རྒན་དཔོན་
པོས་ཁོས་སྲས་ཀྱི་སྲི་འཛིན་ཐུབ་ཡོད་མེད་ལ་ཐེ་ཚོམ་

སྐྱེས་པས། ཁོ་ད་དུང་ལོ་འགའ་ལ་དཔོན་པོའི་སྒར་ཁ་
ནས་འདུག་དགོས་པར་བསྐུལ།

ཁེ་ཉིན་ཕྱི་དྲོར། ཁོ་བསང་རྒན་དཔོན་པོའི་
སྒར་དང་གྱེས་ནས་ཅུང་ཙམ་ཕྱིན་རྗེས། བསང་རྒན་
དཔོན་པོའི་ནུ་བོས་ཁོའི་ལམ་བཀག་ནས་ཁོ་ལ་ཆུང་མ་
བསྐྱུར་ནས་འགྲོ་དགོས་པར་སྐུལ་ཡང་། ཁོས་ཆ་རྐྱེན་
དེ་དང་ལེན་མ་བྱས་པས། མཇུག་མཐར་ཁོ་གཉིས་
ཀྱིས་དམར་འཛིང་བྱས་ཏེ་དཔོན་པོའི་ནུ་བོ་དགྲོངས་
པ་རེད། ཁོས་དཔོན་པོའི་ནུ་བོ་དགྲོངས་རྗེས། ར་
མདར་སྐྲག་ནས་ངལ་མ་གསོས་པར་བྲོས་འོང་སྐབས།
ཁོས་ལམ་བུར་ཆུང་མ་ལ་རྟའི་ཤ་ཐག་ལྕི་ཚེ་རྟ་ཡུན་
རིང་བོར་རྒྱུགས་མི་ཐུབ་པས་རྟའི་ཤ་ཐག་གི་ཏ་ལེན་
གཡུག་དགོས་པར་སྐུལ། ཏ་ལེན་དེ་ནི་ཁོ་དཔོན་པོའི་

སྒར་དང་གྱེས་ཁར་བསང་རྒན་དཔོན་པོས་
ཁོར་བྱིན་པ་རེད་ཅིང་། དེའི་ནང་དུ་བསང་
རྒན་དཔོན་པོས་ཁོ་ལ་བདག་རྐྱེན་དུ་བྱིན་པའི་
གསེར་དངུལ་གཡུ་བྱུར་གྱི་རྒྱན་ཆ་དང་ལམ་བྲོ་

སོགས་ཡོད་པར་མ་ཟད། བསང་རྒན་དཔོན་པོའི་
མངའ་ཐང་ནས་ཁོས་ས་གང་སྐྱིད་གང་བདེ་བདམས་
ནས་འཚོ་བ་རོལ་ཆོག་པའི་ས་ཡིག་ཆུ་ཡིག་ཅིག་ཀྱང་
བྱིན་ནས་གལ་ཏེ་ཁོ་ལ་བརྙས་བཅོས་བྱེད་མཁན་ཡོད་
ཚེ་དཔོན་པོར་ཡར་ཞུ་བྱེད་དགོས་པའི་ཆོག་མཆན་ཡི་
གེ་བྱིན་པ་དེ་བསྡུས་ཡོད་པ་རེད།

ཁོས་དཔོན་པོས་བྱིན་པའི་ཡི་གེ་དེ་དཔོན་པོའི་
སྒར་ནས་ཡོང་ཁ་ཏག་ཏག་ལ་ཕྱིང་བའི་ཞྭ་མོ་དེའི་
ནང་རོལ་དུ་འགྱིག་ཤོག་ཅིག་གི་ཁུད་དུ་གཅུད་ནས་
བཙེམ་ཡོད་ཅིང་། ཞྭ་མོ་དེ་ཁ་སང་ཕྱི་དྲོར་ཇག་པ་རྟ་
འདེད་ཉག་གའི་རླུང་གིས་ཁུར་སོང་བ་རེད།

རྡེའུ་འབུམ་རི་རྒྱུད་ནི་གཡུལ་ལས་རྒྱལ་བའི་
དཔའ་རྒོད་ཅིག་དང་འདྲ་བར་ཀྲོང་ངེར་འགྱིང་འདུག
ཞོགས་པའི་ཉི་ཟེར་ཕྲ་མོ་དེ་རྡེའུ་འབུམ་རི་རྒྱུད་ཀྱི་
ཕྲག་གོང་ནས་འཛུམ་དམུལ་དམུལ་གྱིས་འཕྲོ་འོང་
དུས། ནགས་ཀྱི་ལོ་མའི་སྟེང་གི་རི་མོ་མ་ལུས་ཀྱང་
གསལ་བོར་མཐོང་ཐུབ་ཅིང་། ཁྱུ་དང་ཁྱུ་བྱས་ནས་

གང་སར་ཞོགས་པའི་རི་དྭགས་དང་། ནགས་གསེང་
གི་རྩྭ་ལྗང་མེ་ཏོག་སོགས་ཀྱང་མིག་གི་དབང་བོའི་ཡུལ་
དུ་འཚང་ཁ་ཤིག་ཤིག་བྱེད་པ་ལས་ཁ་སང་ཕྱི་དྲོར་
ཇག་པ་རྟ་འདེད་ཉག་གའི་འདབས་སུ་མར་བབས་
པའི་ར་མདའ་དེ་ཚོ་མཐོང་རྒྱུ་མི་འདུག

སྔོ་ཡུག་ཡུག་གི་ནམ་མཁའ་ནི་གཡུ་རྡོག་སྔོན་
པོ་ཞིག་མི་ཆེན་ཞིག་གི་ལག་མཐིལ་དུ་བཞག་པ་དང་
འདྲ་བར་སྔོ་དྭངས་དྭངས་བྱེད། སྔོ་དྭངས་དྭངས་
བྱེད་པའི་ནམ་མཁའི་འོག་ཏུ་ཤག་ཤག་བཞུར་བའི་
རྨ་ཆུ་ནི་ལོ་རྒྱུས་ཀྱི་རྣམ་ཤེས་སྦྲུམ་པའི་བུ་མོ་ཞིག་
དང་འདྲ་ལ། བསིལ་ཤག་ཤག་གི་བཞུར་སྒྲ་དེ་ནི་བུ་
མོ་དེའི་མཚན་མ་ལས་བཞུར་བའི་ཁུ་ཁྲག་དང་འདྲ།
ཁུ་ཁྲག་དེས་ནི་ནམ་ཞིག་ལ་བློ་ངོར་མི་ཤོང་བའི་
གཏམ་རྒྱུད་མཚར་བོ་ཞིག་ཁྱོད་ལ་བཤད་མི་སྲིད་
པའི་ངེས་པ་འདུག་གམ། རྨ་ཆུའི་ཕར་ཚུར་དུ་ནེམ་
ཤུག་ཤུག་བྱེད་པའི་ནགས་ལོ་ཁ་འཕྲོད་ནས་ཡོད་
ཅིང་། རྩྭ་ལྡུམ་སྣ་ཚོགས་ཀྱི་དྲི་ཞིམ་སྣ་ལ་འཚང་འོང་།
མཁའ་དབུགས་བསིལ་མོ་ཞིག་གིས་ལུས་ཧྲིལ་བོར་
བྱིལ་བྱིལ་གཏོང་།

པད་ཚལ་གྱི་མགྲིན་གླུ།
♦♦ཁྲག་མདོག

♦♦བོན་སྐོར་དོན་གྲུབ་ཚེ་རིང་།（མཚོ་སྔོན་མི་རིགས་སློབ་ཆེན།）

སྒྲུངསྒྲུང་་རིངརིང་་མུམུ་་འགོདའགོད།།



 











































ལས།

ནུབ། （12）

སྨྱུགསྨྱུགསྨྱུག་་་རྩེའིརྩེའིརྩེའི་་་དགའདགའདགའ་་་ཚལཚལཚལ།།།

དུར་
བྱང་
གི་
སྙན་
ངག་
བདམས་
བཀོད།

♦♦དུར་བྱང་། （མགོ་ལོག）


